
BOLALAR MUSIQA VA SAN’AT 
MAKTABLARIDA MUSIQA 

NAZARIYASI VA SOLFEDJIO 
DARSLARINING PEDAGOGIK 

XUSUSIYATLARI
Bobojonova Zeboxon Baxtiyor qizi

Samarqand davlat pedagogika instituti
“Musiqa ta’limi va san’at” mutaxassisligi magistranti

Annotatsiya: Maqolada bolalar musiqa va san’at maktablarida o‘qitiladigan musiqa nazariyasi va solfedjio fanlarining 
musiqa ta’lim tizimidagi o‘rni va ahamiyati yoritilib, mazkur fanlarning o‘quvchilarda musiqiy savodxonlikni shakllanti-
rish, eshitish qobiliyatini rivojlantirish, musiqiy tafakkur va ijrochilik malakalarini takomillashtirishdagi roli tahlil qilingan. 
Shuningdek, musiqa nazariyasi va solfedjio darslarini samarali tashkil etishning pedagogik shart-sharoitlari, metodik yon-
dashuvlari hamda ularning amaliy natijalari ochib berilgan.

Kalit so‘zlar: musiqa ta’limi, musiqa nazariyasi, solfedjio, musiqiy savodxonlik, eshitish qobiliyati, musiqiy tafakkur, 
ijrochilik, metodika, musiqa maktabi, pedagogik yondashuvlar.
Abstract: The article highlights the role and significance of music theory and solfeggio subjects taught in children’s music 
and art schools within the system of music education. It analyzes their contribution to the development of students’ musical 
literacy, auditory skills, musical thinking, and performance abilities. The study also reveals pedagogical conditions for the 
effective organization of music theory and solfeggio lessons, methodological approaches, and their practical outcomes.

Key words: music education, music theory, solfeggio, musical literacy, auditory skills, musical thinking, performance, 
methodology, music school, pedagogical approaches.
Аннотация: В статье освещается роль и значение дисциплин “теория музыки” и “сольфеджио”, преподаваемых 
в детских музыкальных и школах искусств, в системе музыкального образования. Проанализирована их роль в 
формировании музыкальной грамотности учащихся, развитии слуховых способностей, музыкального мышления 
и исполнительских навыков. Также раскрыты педагогические условия эффективной организации занятий по 
теории музыки и сольфеджио, методические подходы и их практические результаты.

Ключевые слова: музыкальное образование, теория музыки, сольфеджио, музыкальная грамотность, слуховые 
способности, музыкальное мышление, исполнительство, методика, музыкальная школа, педагогические подходы.

KIRISH
Bugungi kunda jamiyatning ma’naviy va madaniy taraqqiyotini ta’minlashda san’at ta’limining, xususan 

musiqa ta’limining o‘rni beqiyosdir. Bolalar musiqa va san’at maktablari yosh avlodning musiqiy-estetik didini 
shakllantirish, ularning ijodiy qobiliyatlarini rivojlantirish hamda milliy va jahon musiqa merosiga bo‘lgan qizi
qishini oshirishda muhim ta’lim muassasalari hisoblanadi. Ushbu muassasalarda amalga oshiriladigan ta’lim 
jarayonining samaradorligi, avvalo, musiqa nazariyasi va solfedjio fanlarini o‘qitish sifatiga bevosita bog‘liqdir. 
Shu bois bolalar musiqa va san’at maktablarida mazkur fanlar doirasida o‘quvchilarning bilim va ko‘nikmalarini 
shakllantirish masalalarini ilmiy-pedagogik jihatdan tadqiq etish dolzarb vazifalardan biri sanaladi.

Bolalar musiqa va san’at maktablarida musiqa nazariyasi va solfedjio fanlari o‘quvchilarga musiqiy savod
xonlikning asoslarini o‘rgatadi, ularning musiqani ongli idrok etish, eshitish orqali tahlil qilish, ritm va ladni his 
etish ko‘nikmalarini rivojlantiradi. Mazkur fanlar ijrochilik yo‘nalishidagi barcha mutaxassisliklar uchun nazariy 
poydevor vazifasini bajaradi. Biroq amaliy tajriba shuni ko‘rsatadiki, ushbu fanlarni o‘qitish jarayonida o‘quv
chilarning yosh va psixologik xususiyatlari, qiziqishlari hamda individual imkoniyatlari har doim ham yetarli 
darajada inobatga olinmaydi. Natijada nazariy bilimlarni o‘zlashtirishda qiyinchiliklar yuzaga kelib, fanlarga 
bo‘lgan qiziqishning pasayishiga olib kelishi mumkin.

Hozirgi kunda bolalar musiqa va san’at maktablarida ta’lim mazmunini yangilash hamda o‘qitish jarayonini 
zamonaviy pedagogik yondashuvlar asosida tashkil etish masalalari dolzarb ahamiyat kasb etmoqda. An’anaviy 
o‘qitish usullari bilan bir qatorda interfaol metodlar, innovatsion texnologiyalar va ijodiy topshiriqlardan foydala-
nish o‘quvchilarning bilim va ko‘nikmalarini samarali shakllantirish imkonini beradi. Ayniqsa, musiqa nazariyasi 

va solfedjio darslarida nazariy bilimlarni amaliy mashg‘ulotlar bilan uyg‘unlashtirish, eshitish orqali tahlil qilish 
hamda ijodiy faoliyatni rivojlantirishga yo‘naltirilgan yondashuvlar muhim ahamiyat kasb etadi.

Mamlakatimizda madaniyat va san’at sohasini rivojlantirishga qaratilgan islohotlar doirasida bolalar musiqa 
va san’at maktablari faoliyatiga alohida e’tibor qaratilmoqda. Ta’lim sifatini oshirish, o‘quvchilarni musiqiy jihatdan 
yetuk va ijodkor shaxs sifatida tarbiyalash vazifalari musiqa ta’limi tizimi oldiga yangi talablarni qo‘ymoqda. Shu 
nuqtai nazardan musiqa nazariyasi va solfedjio fanlarini o‘qitishning mazmuni, shakl va metodlarini takomil-
lashtirish, shuningdek, o‘quvchilarning bilim va ko‘nikmalarini shakllantirishga xizmat qiluvchi samarali peda-
gogik shart-sharoitlarni aniqlash zarurati yuzaga kelmoqda.

MAVZUGA OID ADABIYOTLAR SHARHI
O‘zbekistonda musiqa ta’limining rivojlanishi, xususan solfedjio fanining o‘qitilishi bo‘yicha yaratilgan 

ilmiy-pedagogik manbalar tadqiqotning nazariy asosini tashkil etdi. Jumladan, N. Rajabova, O. Azizov, 
I. Hamroyev, A. Qodirov, M. Hakimov, N. Xudoyberganova, Z. Karimova kabi olimlarning ishlari musiqa savodi, 
solfedjio va qo‘shiqchilikni o‘qitishning nazariy hamda metodik jihatlarini yoritishda muhim ahamiyat kasb etadi.

Xususan, Orifjon Ashirovich Azizovning 2007-yilda nashr etilgan “Solfedjio” (ko‘p ovozli) o‘quv qo‘llanmasi 
o‘quvchilarning musiqiy-nazariy bilimlarini o‘zlashtirish hamda ko‘p ovozli kuylash malakalarini shakllantirishga 
qaratilgan bo‘lib, tadqiqotda amaliy metodik manba sifatida tahlil qilindi [1].

I. Hamroyevning “Solfedjio” qo‘llanmasida kuylash malakalarining o‘ziga xos jihatlari keng yoritilgan bo‘lib, 
u vokal ko‘nikmalarni shakllantirish mexanizmlarini o‘rganishda muhim asos bo‘lib xizmat qildi [4].

A. Agajonovning “Kurs solfedjio” qo‘llanmasi o‘quvchilarda lad bosqichlarini o‘zlashtirish jarayonida 
qo‘llaniladigan kuylash tizimini tahlil qilish imkonini berdi [2].

Shuningdek, N. Rajabovaning “Solfedjio” darsligi (2000-yilgi nashrning qayta ishlangan va to‘ldirilgan 
2-nashri) o‘zbek xalq kuy-qo‘shiqlari hamda bastakorlar asarlari asosida tuzilganligi bilan ajralib turadi va turli 
bosqichdagi musiqa ta’lim muassasalari uchun mos metodik manba sifatida o‘rganildi [11].

O. Ibrohimov va R. Yunusovlarning “Solfedjio” darsligi o‘zbek milliy musiqa namunalari asosida yaratilgan 
bo‘lib, u o‘quvchilarda musiqani idrok etish, tahlil qilish hamda ifoda vositalarini anglash ko‘nikmalarini rivojlan-
tirishga xizmat qilishi nuqtayi nazaridan tahlil etildi [9].

S. Matyoqubovning “Solfedjio darslarida ritm mashqlari” qo‘llanmasi esa ritmik ko‘nikmalarni shakllantirish 
metodikasini o‘rganishda muhim manba sifatida foydalanildi [9].

TADQIQOT METODOLOGIYASI
Tadqiqot jarayonida xorijiy tajribalar ham qiyosiy tahlil qilindi. Xususan, Amerika, Yevropa va Rossiya 

musiqa ta’lim tizimlarida solfedjio fanini o‘qitish metodikasi hamda musiqiy-nazariy bilimlarni rivojlantirishga 
qaratilgan yondashuvlar o‘rganildi. Bu borada B. Kalmikov, G. Fridkin, V. Flis, Y. Yakubyak, M. Ivankin kabi 
olimlarning ilmiy va o‘quv-uslubiy ishlari asos sifatida qabul qilindi.

Rus musiqashunos olimlari tomonidan yaratilgan N. Laduhinning “Bir ovozli solfedjio” qo‘llanmasi [8], 
A. L. Ostrovskiy, S. N. Solovev, V. P. Shokinlarning “Solfedjio” qo‘llanmasi [10], shuningdek I. V. Sposobinning 
ikki va uch ovozli solfedjio bo‘yicha ishlari [12] ko‘p ovozli eshitish va kuylash ko‘nikmalarini rivojlantirish metodi-
kasini tahlil qilishda qo‘llanildi.

Musiqa nazariyasi fanini o‘qitish jarayonini o‘rganishda tizimli yondashuv, qiyosiy tahlil, pedagogik kuza-
tish hamda umumlashtirish metodlaridan foydalanildi. Ushbu metodlar orqali o‘quvchilarda musiqiy tafakkur, 
nazariy bilim va amaliy ko‘nikmalarni shakllantirishning samarali usullari aniqlashtirildi.

Musiqa nazariyasini o‘qitishda o‘zbek milliy musiqa merosiga tayanish muhim metodologik tamoyil sifatida 
qaraldi. Bu borada o‘zbek xalq kuy-qo‘shiqlari hamda bastakorlar asarlaridan foydalanish orqali o‘quvchilarda 
musiqiy eshitish, tahlil qilish va ifodalash ko‘nikmalarini rivojlantirish imkoniyatlari o‘rganildi. Mazkur yondashuv 
o‘quvchilarning nazariy bilimlarini amaliy faoliyat bilan uzviy bog‘lashga xizmat qiladi.

Shuningdek, tadqiqotda musiqa nazariyasini solfedjio fani bilan integratsiyalashgan holda o‘qitish zarurligi 
asoslab berildi. Chunki nazariy bilimlar (lad, interval, akkordlar) amaliy kuylash va eshitish mashqlari orqali 
mustahkamlanadi. Shu bois musiqa nazariyasi va solfedjio fanlarining o‘zaro bog‘liqligi metodologik jihatdan 
muhim omil sifatida e’tirof etildi.

TAHLIL VA NATIJALAR
Musiqa ta’limi jarayoni, xususan bolalar musiqa va san’at maktablarida musiqa nazariyasi va solfedjio 

fanlarini o‘qitish, yosh avlodning musiqiy tafakkurini rivojlantirishda muhim ahamiyat kasb etadi. Tadqiqotda 
o‘rganilgan metodologik yondashuvlar va pedagogik xususiyatlar shuni ko‘rsatadiki, mazkur fanlarning sama-
rali o‘qitilishi o‘quvchilarda musiqiy idrok, tahlil qilish va ifodalash ko‘nikmalarini shakllantirishda muhim rol 
o‘ynaydi.

Bolalar musiqa va san’at maktablarida musiqa nazariyasi hamda solfedjio fanlari o‘quvchilarning musiqa 
olamiga bo‘lgan qiziqishini oshirish, ularni musiqa asoslarini chuqur o‘rganishga va shu asosda ijodiy faoliyat 
yuritishga yo‘naltiradi. Ushbu jarayonda o‘qituvchining kasbiy mahorati va metodik tayyorgarligi alohida 
ahamiyat kasb etadi. Zamonaviy musiqa pedagogikasi o‘qituvchidan darslarni mazmunli, qiziqarli va samarali 
tashkil etishni, o‘quvchilarning ijodiy faolligini oshirishga xizmat qiluvchi metodlardan foydalanishni talab etadi. 
Shu bois musiqa nazariyasi va solfedjio darslarini tashkil etishning samarali metodikasini ishlab chiqish va 
amaliyotga joriy etish dolzarb pedagogik muammo sifatida namoyon bo‘lmoqda.

Yuqoridagi holatlar shuni ko‘rsatadiki, bolalar musiqa va san’at maktablarida musiqa nazariyasi va solfedjio 
darslarida o‘quvchilarning bilim va ko‘nikmalarini shakllantirish masalalarini chuqur ilmiy-pedagogik tadqiq etish, 
mavjud muammolarni aniqlash hamda ularni bartaraf etishga qaratilgan metodik tavsiyalar ishlab chiqish zarur.

Musiqa ta’limi, xususan bolalar musiqa va san’at maktablaridagi o‘quv jarayoni, nafaqat san’atni o‘rgatish, 
balki o‘quvchilarning intellektual, hissiy va ijodiy salohiyatini rivojlantirishga xizmat qiluvchi kompleks tizim sifa-
tida shakllangan. Musiqa nazariyasi va solfedjio fanlari esa ushbu tizimning markaziy elementlari bo‘lib, o‘quv-
chining nafaqat amaliy ijro ko‘nikmalarini, balki musiqa tilini tushunish, eshitish va yaratish qobiliyatini rivojlan
tiradi. Shu nuqtai nazardan, mazkur fanlar bolalar musiqa ta’limi jarayonida alohida o‘rin egallaydi.

“Musiqa nazariyasi” – musiqa san’ati va ijro jarayonini ilmiy asosda o‘rganuvchi fan bo‘lib, uning tarkibiy 
elementlarini (tovush, nota, ritm, tonallik, ladlar, akkordlar) tizimli ravishda tushuntiradi. Bu orqali o‘quvchilar 
musiqa asarlarini tahlil qilish, notani o‘qish va mustaqil ijro etish ko‘nikmalarini egallaydi [14].

“Solfedjio” esa musiqa tilini amaliy jihatdan o‘rgatadigan fan bo‘lib, unda tovushlarni tinglab aniqlash, 
kuylash, ritmik va melodik mashqlar orqali eshitish, kuylash hamda yozib olish ko‘nikmalari shakllantiriladi. 
Solfedjio mashqlari musiqa nazariyasi bilan uyg‘un holda olib boriladi, chunki u nazariy bilimlarni amaliyotda 
qo‘llash imkonini beradi. Shu bois bu ikki fan o‘zaro to‘ldiruvchi sifatida qaraladi.

Bolalar musiqa va san’at maktablarida ushbu fanlarning o‘ziga xosligi ularning pedagogik yondashuvi va 
yosh xususiyatlariga moslashtirilganligida namoyon bo‘ladi. Darslar quyidagi xususiyatlarga ega:
1.	 Yoshga moslashtirilgan pedagogik yondashuv – darslar bolalarning psixologik xususiyatlari va diqqatni 

jamlash darajasiga mos ravishda tashkil etiladi; 
2.	 Nazariya va amaliyot uyg‘unligi – o‘quvchilar bilimni amaliy mashqlar orqali mustahkamlaydi; 
3.	 Individual va guruh mashg‘ulotlari uyg‘unligi – har bir o‘quvchining qobiliyatini rivojlantirishga imkon yara

tiladi; 
4.	 Ijodiy fikrlashni rivojlantirish – melodik va ritmik ijodiy mashqlar orqali amalga oshiriladi; 
5.	 Tinglab aniqlash ko‘nikmalarini rivojlantirish – bu kelajakdagi professional faoliyat uchun muhim poydevor 

hisoblanadi. 
Tadqiqot natijalari shuni ko‘rsatdiki, to‘g‘ri tanlangan pedagogik yondashuvlar o‘quvchilarning musiqiy 

tafakkuri, eshitish qobiliyati va ijodiy faolligini sezilarli darajada oshiradi. Xususan, integrativ yondashuv asosida 
tashkil etilgan darslar nazariy bilimlar bilan amaliy ko‘nikmalarni uyg‘unlashtirishga xizmat qiladi.

Shuningdek, interaktiv metodlardan (eshitish orqali tahlil, musiqiy diktant, improvizatsiya elementlari) 
foydalanish o‘quvchilarning darsga qiziqishini oshirib, bilimlarni mustahkamlashda samarali vosita ekan-
ligi aniqlangan [3]. Yosh xususiyatlariga mos bosqichma-bosqich o‘qitish metodikasi, ayniqsa boshlang‘ich 
bosqichda o‘yin texnologiyalari va vizual vositalardan foydalanish samaradorligini oshiradi [13].

Individual yondashuv asosida tashkil etilgan darslar o‘quvchilarning eshitish xotirasi va intonatsion aniqligini 
rivojlantiradi, guruh va individual mashg‘ulotlarning uyg‘unligi esa yuqori natijalarga erishishda muhim omil 
hisoblanadi [7].

Bundan tashqari, zamonaviy pedagogik texnologiyalar, xususan axborot-kommunikatsiya vositalaridan 
(audio yozuvlar, mobil ilovalar, interaktiv dasturlar) foydalanish o‘quvchilarning eshitish tahlili va ritmik sezgisini 
rivojlantirishda samarali ekanligi isbotlandi [5].

Umuman olganda, tadqiqot natijalari musiqa nazariyasi va solfedjio fanlarini o‘qitishda zamonaviy peda-
gogik yondashuvlardan foydalanish o‘quvchilarning musiqiy savodxonligini oshirish, ijodiy fikrlashini rivojlanti-
rish va ularni professional musiqa ta’limiga tayyorlashda muhim ahamiyat kasb etishini tasdiqlaydi.

Mazkur fanlarning ahamiyati quyidagi yo‘nalishlarda namoyon bo‘ladi:
1.	 Bilim asoslarini shakllantirish – musiqa tilini chuqur o‘zlashtirish; 
2.	 Ko‘nikmalarni rivojlantirish – eshitish, kuylash va ritmni saqlash; 
3.	 Shaxsiy va ijtimoiy rivojlanish – hissiy va intellektual salohiyatni oshirish; 
4.	 Ijodiy qobiliyatlarni rivojlantirish – yangi melodiyalar va ritmlar yaratish; 
5.	 Tizimli musiqa ta’limini ta’minlash – kelajakdagi professional faoliyat uchun poydevor yaratish.

XULOSA VA TAKLIFLAR
Bolalar musiqa va san’at maktablaridagi musiqa nazariyasi hamda solfedjio darslari o‘ziga xos pedagogik 

va metodik jihatlari bilan ajralib turadi. Ular nafaqat musiqa tilini o‘rgatadi, balki bolalarning eshitib aniqlash, ijro 
etish, yozib olish va ijodiy qobiliyatlarini rivojlantiradi.

Shu bilan birga, mazkur fanlar musiqa ta’lim tizimida muhim o‘rin egallab, o‘quvchilarni kelajakdagi pro
fessional va ijodiy faoliyatga tayyorlaydi. Nazariya va solfedjioning uyg‘unligi o‘quvchilarning musiqiy savod
xonligini mustahkamlash, ijodiy yondashuvni rivojlantirish hamda musiqa bilan chuqur shug‘ullanish imkonini 
beradi.

Ushbu fanlarni samarali o‘qitish o‘qituvchidan nafaqat puxta nazariy bilim, balki yuqori darajadagi metodik 
mahorat, psixologik yondashuv va ijodiy fikrlashni talab etadi. Tadqiqot natijalari shuni ko‘rsatadiki, dars jarayo
nida integrativ va interaktiv metodlardan foydalanish o‘quvchilarning musiqiy eshitish qobiliyati, ritm sezgisi 
hamda nazariy bilimlarini uyg‘un rivojlantirishga xizmat qiladi.

Ayniqsa, amaliy mashg‘ulotlar bilan uzviy bog‘langan nazariy bilimlar o‘quvchilarda mustahkam ko‘nik-
malarni shakllantiradi va ularning musiqa san’atiga bo‘lgan qiziqishini oshiradi [3].

Musiqa nazariyasi va solfedjio fanlarini o‘qitishda zamonaviy pedagogik texnologiyalarni joriy etish, o‘quv
chilarning individual xususiyatlarini inobatga olish hamda dars jarayonini interaktiv tarzda tashkil etish yuqori 
natijalarga erishishning muhim sharti hisoblanadi. Bu esa kelajakda malakali musiqachilarni tayyorlash va 
ularning estetik dunyoqarashini shakllantirishda muhim ahamiyat kasb etadi.

Foydalanilgan adabiyotlar ro‘yxati:
1.	 Azizov O. Solfedjio. – T., 2007
2.	 Агажонов А “Курс солфеджио” випуск 3, двухголосие, 1985 г
3.	 Asafyev B.V., Musiqiy shakl haqida, Moskva: Musika nashriyoti, 1971
4.	 Hamroyev I. Solfedjio. – T., 1977.
5.	 Gordon E., Learning Sequences in Music, Chicago: GIA Publications, 2007
6.	 Ibrohimov O, R.Yunusov. Solfedjio darsligi. - T., 2004
7.	 Kodaly Z., Musiqiy tarbiya asoslari, Budapesht: Zeneműkiadó, 1974
8.	 Ладyхин Н. “Одноголосное солфеджио. - М., 1998г 147 c.
9.	 Matyuqubova S Solfedjio darslarida ritm mashqlar. - T., 2009.
10.	 Островский А.Л., Соловев С.Н., Шокин В.П. Солфеджио. - М., 2013
11.	 Rajabova N. Solfedjio. – T.: Sharq, 2004. 176 b.
12.	 Способин И.В. 2-,3-голосие. - М., 2009.
13.	 Teplov B.M., Musiqiy qobiliyatlar psixologiyasi, Moskva: Pedagogika, 1985
14.	 https://uz.wikipedia.org/wiki

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


